
Tá Marne Berg keypti Reklamu­
húsið í Norðragøtu, broytti hann 
navnið á virkinum og kallaði 

fyritøkuna, Reklamuprent.
Hetta er ein rættiliga spennandi 

fyritøka, sum hevur næstan óendaliga 
nógvar møguleikar, tá ræður um prent 
á skelti, klæði og ymiskt annað, hugs­
andi og óhugsandi.

– Vit kunnu gera næstan alt, ið 
viðskiftafólk eftirspyrja, og vit kunnu 
enntá »tapetsera« ein heilan bil, um 
onkur ynskir tað. 

Ymiskar uppgávur
Marne Berg sigur, at síðan hann keypti 
virkið, hevur hann gjørt nógvar ym­
iskar uppgávur, og tá ið á hevur stað­
ið, hevur hann havt pápa sín til hjálpar 
í fyritøkuni.

– Jú, her hevur verið rættiliga fitt at 
gera. Vit hava gjørt ymiskar merkingar 

og klæðingar fyri KJ Hydraulik, eitt nú 
umborð á nýggju tvíkiljunum, vit hava 

sett merki og nøvn á allar bilarnar hjá 
eldrasamstarvinum Nánd, sum fevnir 

um Eysturkommunu og Fuglafjarðar 
kommunu, og vit hava gjørt nógvar 
ymiskar uppgávur fyri handlar og fyri­
tøkur annars. 

Hann sigur, at uppgávurnar, sum 
fevna um ymiskt klædnaprent, hava 
eisini verið veksandi, og her eru eisini 
óendaliga nógvir møguleikar.

– Okkara uppgávur eru rættiliga 
ymiskar, og av tí sama eru tær eisini 
hvør í sínum lagi avbjóðandi, sigur 
Marne Berg.

Eisini vegaskelti
Tað tekur tíð at fáa alt upp at koyra, 
men fyritøkan hjá søldfirðinginum 
er hin einasta í Føroyum, sum hevur 
møguleikar at prenta vegaskelti í 
Føroyum.

– Vit kunnu levera aluminium, 
sum er skorið til skeltini, og vit kunnu 
nú eisini levera máling og refleks, 
sum ganga undir standardin hjá Vej­
direktoratet í Danmark.

Marne Berg ásannar, at krøvini 
til skeltini eru stór, men nú er rætta 
refleksið komið, og rætta málingin er 
á veg.

– Vit hava eisini keypt okkum ein 
nýggjan og dýran printara, sum gevur 
okkum næstan óendaliga nógvar 
møguleikar. Hetta er ein stór og neyð­
ug íløga, sum veruliga fer at koma 
okkara viðskiftafólkum til góðar.

Dekorera skelti
Reklamuprent í Norðragøtu leggur 
seg í fyrstu syfti eftir at dekorera 
skelti, gera klistrimerki, dekorera bilar 
og gera klædnaprent.

– Tað eru faktist eingi mørk fyri, 
hvat vit kunnu gera og dekorera. Vit 
kunnu dekorera næstan alt, sigur 
Marne Berg, sum er at hitta á tlf. 
780780 - og annars á teldupostinum 
rp@rp.fo.

Reklamuprent er eisini at finna á 
facebook.

Nógv brúka Reklamuprent
Tað hevur væl verið at gera hjá Reklamuprent í Norðragøtu, síðan søldfirðingurin, Marne Berg, keypti virkið

- Tað eru faktist eingi mørk fyri, hvat vit kunnu gera og dekorera, 
sigur Marner Berg, sum eigur og rekur Reklamuprent í Norðragøtu


